
Fel y soniwyd eisoes yn Y Tiwtor, bydd rhai mân newidiadau i’r arholiad Canolradd yn 2010.  Mae’r dasg hon yn cynnwys enghraifft o’r darn gwrando fydd yn ymddangos yn yr arholiad.

Gwrando
Mae llai o eitemau nag o’r blaen, ond rhaid gwrando ar ddau beth - deialog a bwletin newyddion.  Newid pwyslais sydd yma’n bennaf.  Yn lle gofyn am gwestiynau sy’n gofyn i ymgeiswyr am wybodaeth ffeithiol, rhaid iddyn nhw gasglu’r ateb o’r cyd-destun. 
Bwletin Newyddion





Sgript i Diwtoriaid
Dyma’r newyddion.

1.
Cafodd dyn o Ogledd Cymru ei ladd ddoe mewn damwain car yn Sbaen.  Roedd e wedi mynd yno gyda’i deulu i ddathlu pen-blwydd priodas.  Doedd dim car arall yn y ddamwain ac mae heddlu’r wlad yn meddwl ei fod e wedi bod yn yfed.  Roedd ei wraig a’i blant yn iawn a byddan nhw’n hedfan adre yfory.

2.
Newyddion drwg i ardal Pen-y-lan.  Dwedodd llefarydd ar ran cwmni Mentec eu bod nhw’n cau eu ffatri yn yr ardal.  Bydd hanner y gweithwyr yn symud i’w ffatri yn Birmingham, ond bydd y pedwar deg arall yn colli gwaith.  Dwedon nhw eu bod nhw’n ddiolchgar i bobl ardal Pen-y-lan am gefnogi’r cwmni am ugain mlynedd, a’u bod nhw’n drist iawn o orfod gadael y dre.

3.
 Mae Ysgol Gymraeg newydd wedi ei hagor yn Llanaber.  Dyma’r ail ysgol Gymraeg i agor yn y dre.  Dwedodd llefarydd ar ran y grŵp a fu’n ymgyrchu i gael ysgol newydd eu bod yn hapus iawn fod yr ysgol yn agor ar ôl pum mlynedd o brotestio ac ysgrifennu llythyrau.  Dwedodd Mr Jonathan Jones y pennaeth newydd fod yr ysgol newydd yn edrych yn wych a bod y plant a’r staff  yn edrych ymlaen at y tymor cyntaf.

4.
Mae Llywodraeth y Cynulliad wedi cyhoeddi eu bod nhw’n mynd i roi grant ychwanegol o hanner miliwn o bunnoedd i Theatr Cymru.  Dwedodd llefarydd y bydd rhaid i’r theatr gynnal dau gynhyrchiad y flwyddyn, a bydd rhaid iddyn nhw fynd â’r sioeau i theatrau gwahanol ledled Cymru.  

5.
Bydd prif weinidog Cymru yn agor estyniad newydd i ysbyty yn Wrecsam.  Bydd yr  uned newydd i gleifion o Ogledd Cymru sy’n diodde o boen cefn.  Ar hyn o bryd, mae’r cleifion hynny’n yn gorfod teithio i ysbyty yn Birmingham i gael triniaeth.  Dwedodd llefarydd ar ran yr ysbyty fod hyn yn newyddion da i bawb yng ngogledd Cymru.

6.
Chwaraeon nesa.  Doedd dim sgôr yn y gêm rhwng Caerdydd a Sheffield neithiwr.  Felly, bydd rhaid i Gaerdydd ennill y gêm nesa yn y cwpan i aros yn y gystadleuaeth.  Byddan nhw’n chwarae yn erbyn Portsmouth nos Fercher nesa.  Dwedodd y rheolwr eu bod nhw’n edrych ymlaen at y gêm.

7.
Mae un grŵp o bobl yn falch iawn o’r tywydd braf yma.  Mae Clwb Cerdded Casnewydd yn dechrau ar daith deg diwrnod o Gasnewydd i Aberystwyth i godi arian i Ysbyty Plant Cymru.  Byddan nhw’n cerdded o gwmpas arfordir de Cymru ac maen nhw’n gobeithio gorffen wythnos i ddydd Sul.  Maen nhw a phawb arall yn gobeithio y bydd y tywydd braf yn para wythnos arall o leiaf.  

Cwestiynau A - gwybodaeth ffeithiol
1.
Pam roedd y dyn yn Sbaen?


___________________________________________________________________

2.
Faint o bobl oedd yn arfer gweithio yn ffatri Mentec?

___________________________________________________________________

3.
Faint o ysgolion Cymraeg sy yn Llanaber nawr?

___________________________________________________________________

4.
Beth sy yn Aberystwyth?

___________________________________________________________________

5.
I ble mae cleifion (patients) sy’n diodde o boen cefn yn mynd ar hyn o bryd?

___________________________________________________________________

6.
Beth oedd y sgôr yn y gêm rhwng Caerdydd a Sheffield?

___________________________________________________________________

7.
At beth mae’r arian yn mynd?

___________________________________________________________________

Cwestiynau B - ‘casglu’ o’r cyd-destun

1.
 Beth oedd achos y ddamwain, yn ôl yr heddlu?

___________________________________________________________________

2.
Sut mae Mentec yn mynd i helpu rhai o’u staff?

___________________________________________________________________

3.
Pam mae Jonathan Jones yn y newyddion?

___________________________________________________________________

4.
Ble bydd rhaid i Gwmni Theatr Cymru berfformio yn y dyfodol?

___________________________________________________________________

5.
Sut mae’r gwasanaeth i gleifion (patients) Gogledd Cymru wedi newid?

___________________________________________________________________

6.
Beth fydd yn digwydd os bydd Caerdydd yn colli yn erbyn Portsmouth?

___________________________________________________________________

7.
Pam mae’r grŵp yn cerdded o gwmpas yr arfordir?

___________________________________________________________________

